
Ášši meannudeapmi álggahuvvui gaskavahkku guovvamánu 23. b. 2005 dii. 17.00. 

I  Mildosat 

Nr  Beavi Geas/Geasa Tihttal 

1  25.02.1999 Sámediggi Sámedikki ekonomiijainstruksa. Mearriduvvon 

Sámedikkis 25.02.99, ja fápmui biddjojuvvon 

01.03.99 

2  30.05.2003 Finánsadepartemeanta Reive Finánsadepartemeanttas. Stáhta 

ekonomiijastivrema divvojuvvon njuolggadusat  

3  10.09.2004 Finánsadepartemeanta Johtočálus 106/04. Ekonomiijanjuolggadusaid 

viidodat daid stáhtalaš doaimmaid guovdu, mat 

leat ožžon spiehkastaga bruttoprinsihpa vuođul  

4  23.12.2004 

 

Gielda- ja guovlodepartemeanta Gielda- ja guovlodepartemeantta 

ekonomiijainstruksa Sámediggái 

Meannudeamit 

Politikalaš dássi Beaivi Áššenr 

Sámediggeráđđi 18.01.05 R 22/05 

Plána- ja finánsalávdegoddi  PFK-005/05 

Sámedikki dievasčoahkkin 21.-24.02.05 17/05 

II Evttohusat ja mearkkašumit 

Sámediggeráđi evttohus lávdegoddái: 

Fápmudeapmi 

1.  Sámediggi fápmuda válddi Sámedikki presidentii hálddašit daid juolludusaid maid Sámediggi juolluda 

iežas bušeahtas ja Sámedikki vuođđonjuolggadusaid § 5-1 mielde.  

2.  Sámediggi fápmuda válddi Sámedikki doarjjastivrii ja Sámi parlamentáralaš ráđđái Norgga bealde, 

hálddašit daid juolludusaid maid Sámediggi iežas bušeahtas juolluda sin bargosuorgái. 

 

3.  Sámedikki presideanttas lea ovddasvástádus das ahte mearriduvvo ekonomiijainstruksa. Presideanta 

sáhttá fápmudit válddi direktevrii mearridit ekonomiijainstruvssa. Ruđat maid Sámedikki doarjjastivra 

ja Sámi parlamentáralaš ráđđi Norgga bealde hálddašit, galget maid hálddašuvvot mearriduvvon 

ekonomiijainstruvssa mielde.  

 

4.  Ekonomiijainstruksa galgá válddahallat: 

a.  doaibma- ja ovddasvástádusjuohkima 

b.  siskkáldas stivrema ja bearráigeahččama 

c.  raporterema ja máksingaskkusteami standárddaid ja vuogádagaid 

d.  ekonomiijavuogádaga, ruhtadoalu, rehketdoalloávdnasiid seailluheami ja duođašteami ja rutiinnaid 

movt meannudit bálkkáiguin, háhkamiiguin ja dietnasiiguin 

e.  doarjjahálddašeami. 

 

5.  Váldi galgá čađahuvvot daid njuolggadusaid siskkobealde, maid Sámediggi ain bidjá bušeahttaruđaid 

geavaheapmái. 

 

6.  Sámedikki ekonomiijahálddašeapmi galgá čuovvut Stáhta ekonomiijastivrema njuolggadusaid ja Stáhta 

ekonomiijastivrema mearrádusaid, daiguin lasáhusaiguin/dárkilastimiiguin mat oidnojit dán instruvssa 

mearrádusain. Ekonomiijahálddašeapmi galgá maiddái dáhpáhuvvat Finánsadepartemeantta 

čakčamánu 10. b. 2004-mannosaš johtočállosa mielde ekonomiijanjuolggadusaid viidodaga birra daid 

stáhtalaš doaimmaid guovdu, mat leat ožžon spiehkastaga bruttobušeahttaprinsihpas (R-106/04).  
 

Váldi ja ovddasvástádus 

1.  Sámediggi lea ásahuvvon Sámedikki ja eará sámi riektediliid lága vuođul (sámelága § 1-3). Sámedikki 

bargosuorgin leat buot áššit mat Sámedikki áddejumi mielde erenoamážit gusket sámi álbmotjovkui 

(§2-1). Sámedikkis, álbmotválljen orgánan, lea bajimuš ovddasvástádus ekonomiijahálddašeamis ja das 

lea ovddasvástádus juolludeaddji eiseválddiid guovdu dain ekonomalaš resurssain mat addojuvvojit 

dikki háldui. Sámediggi juohká jahkásaččat ruđaid iešguđet doaibmasurggiide, ja dán mearrádusa bokte 

sáhttá Sámediggi bidjat eavttuid mo ruđaid galgá hálddašit, doaibmabijuide ja beaivválaš 

doaibmagoluid gokčamii. 

 

Sámediggi ii leat ráđđehusa vuolitorgána, iige dasa maid guoskka stáhtaráđi instrukšuvdna- ja 

bearráigeahččanváldi. Sámedikki ja eará sámi riektediliid lága § 2-1 vuođul sáhttá fágadepartemeanta 

addit fápmudusa Sámediggái hálddašit daid juolludusaid maid Stuorradiggi juolluda sámi diliide. Danne 

ferte Sámediggi čuovvut daid čanastagaid mat addojuvvojit Stuorradikki bušeahttamearrádusas ja 

departemeantta juolludusreivves. Stáhtaráđis lea ovddasvástádus Stuorradikki guovdu Sámedikki 

bušeahttaruđaid geavaheamis ja sáhttá danne mearridit rámmaid Sámedikki ekonomiijahálddašeapmái, 

ja dasto bivdit raporttaid Sámedikkis dan doaimma ja rehketdoalu birra. 

2.  Sámedikki presideanta lea doaimma jođiheaddji Sámedikki vuođđonjuolggadusaid § 5-1 mielde. 

Presideanta galgá: 

a.  Bearráigeahččat ahte Sámedikki ollislaš doaibma čađahuvvo daid mearrádusaid ja eavttuid mielde 

maid Sámediggi ain bidjá. 

b.  Váikkuhit dan ahte Sámedikki mearrádusat čađahuvvojit. 

c.  Bearráigeahččat juolludusfápmudusaid ja juohkit ruđaid doaibmaovttadagaide Sámedikki 

juolludusmearrádusa vuođul. 

d.  Bearráigeahččat ahte Sámedikki mearridan ekonomalaš rámmat dollojuvvojit. 

 

Presideanttas lea ovddasvástádus Sámedikki guovdu das ahte ráhkaduvvo 

ekonomiijahálddašaninstruksa mii álo čuovvu Stáhta ekonomiijastivrema njuolggadusaid ja Stáhta 

ekonomiijastivrema mearrádusaid. Direktevrras lea ovddasvástádus presideantta guovdu das, ahte 

siskkáldas stivren ja bearráigeahččan lea dohkálaš. Presideanttas lea ovddasvástádus gulahallat 

departemeanttain áššiin mat gusket stáhtabušehttii, stáhtarehketdollui ja raporteremii. Presideanta 

sáhttá fápmudit válddi direktevrii mearridit ekonomiijainstruvssa.  

 

3.  Sámedikki doarjjastivrras ja Sámi parlamentáralaš ráđis Norgga bealde lea ovddasvástádus Sámedikki 

guovdu das ahte bušeahttaruđat mat juolluduvvojit dáid orgánaid ovddasvástádussuorgái, 

geavahuvvojit daid njuolggadusaid ja čanastagaid vuođul maid Sámediggi áiggis áigái bidjá.  

 

4.  Rehketdoalu ja hálddašeami olggobeale dárkkisteami čađaha Riikarevišuvdna sorjjasmeahttun orgánan 

miessemánu 7. b. 2004-mannosaš lága nr. 21 nuppi paragráfa vuođul Riikarevišuvnna birra. 

 

5.  Sámedikki bearráigeahččan- ja vuođđudanlávdegoddi sáhttá ovddidit áššiid meannudeapmái Sámedikki 

čoahkkinortnega § 24 mielde. 

 

Plána- ja finánsalávdegotti evttohus dievasčoahkkimii  

Lávdegottis eai leat mearkkašumit ja doarju Sámediggeráđi evttohusa. 

III  Jienasteapmi 

38 áirasis ledje 31 čoahkis. Jienasteapmi dahkkojuvvui čuovvovaš vuogi mielde: 

• Plána- ja finánsalávdegotti evttohus dohkkehuvvui ovttajienalaččat.  

IV  Beavdegirjelasáhusat 

Dán áššis ii ovddiduvvon beavdegirjelasáhus. 

V  Sáhkavuorro- ja replihkkalistu 

 Sáhkavuorru Replihkka 

1 Birger Nymo (áššejođiheaddji)  

VI  Sámedikki mearrádus 

Fápmudeapmi 

1.  Sámediggi fápmuda válddi Sámedikki presidentii hálddašit daid juolludusaid maid Sámediggi juolluda 

iežas bušeahtas ja Sámedikki vuođđonjuolggadusaid § 5-1 mielde.  

 

2.  Sámediggi fápmuda válddi Sámedikki doarjjastivrii ja Sámi parlamentáralaš ráđđái Norgga bealde, 

hálddašit daid juolludusaid maid Sámediggi iežas bušeahtas juolluda sin bargosuorgái. 

 

3.  Sámedikki presideanttas lea ovddasvástádus das ahte mearriduvvo ekonomiijainstruksa. Presideanta 

sáhttá fápmudit válddi direktevrii mearridit ekonomiijainstruvssa. Ruđat maid Sámedikki doarjjastivra 

ja Sámi parlamentáralaš ráđđi Norgga bealde hálddašit, galget maid hálddašuvvot mearriduvvon 

ekonomiijainstruvssa mielde.  

 

4.  Ekonomiijainstruksa galgá válddahallat: 

a.  doaibma- ja ovddasvástádusjuohkima 

b.  siskkáldas stivrema ja bearráigeahččama 

c.  raporterema ja máksingaskkusteami standárddaid ja vuogádagaid 

d.  ekonomiijavuogádaga, ruhtadoalu, rehketdoalloávdnasiid seailluheami ja duođašteami ja rutiinnaid 

movt meannudit bálkkáiguin, háhkamiiguin ja dietnasiiguin 

e.  doarjjahálddašeami 

 

5.  Váldi galgá čađahuvvot daid njuolggadusaid siskkobealde, maid Sámediggi ain bidjá bušeahttaruđaid 

geavaheapmái. 

 

6.  Sámedikki ekonomiijahálddašeapmi galgá čuovvut Stáhta ekonomiijastivrema njuolggadusaid ja Stáhta 

ekonomiijastivrema mearrádusaid, daiguin lasáhusaiguin/dárkilastimiiguin mat oidnojit dán instruvssa 

mearrádusain. Ekonomiijahálddašeapmi galgá maiddái dáhpáhuvvat Finánsadepartemeantta 

čakčamánu 10. b. 2004-mannosaš johtočállosa mielde ekonomiijanjuolggadusaid viidodaga birra daid 

stáhtalaš doaimmaid guovdu, mat leat ožžon spiehkastaga bruttobušeahttaprinsihpas (R-106/04).  

 

Váldi ja ovddasvástádus 

1.  Sámediggi lea ásahuvvon Sámedikki ja eará sámi riektediliid lága vuođul (sámelága § 1-3). Sámedikki 

bargosuorgin leat buot áššit mat Sámedikki áddejumi mielde erenoamážit gusket sámi álbmotjovkui 

(§2-1). Sámedikkis, álbmotválljen orgánan, lea bajimuš ovddasvástádus ekonomiijahálddašeamis ja das 

lea ovddasvástádus juolludeaddji eiseválddiid guovdu dain ekonomalaš resurssain mat addojuvvojit 

dikki háldui. Sámediggi juohká jahkásaččat ruđaid iešguđet doaibmasurggiide, ja dán mearrádusa bokte 

sáhttá Sámediggi bidjat eavttuid mo ruđaid galgá hálddašit doaibmabijuide ja beaivválaš doaibmagoluid 

gokčamii. 

 

Sámediggi ii leat ráđđehusa vuolitorgána, iige dasa maid guoskka stáhtaráđi instrukšuvdna- ja 

bearráigeahččanváldi. Sámedikki ja eará sámi riektediliid lága § 2-1 vuođul sáhttá fágadepartemeanta 

addit fápmudusa Sámediggái hálddašit daid juolludusaid maid Stuorradiggi juolluda sámi diliide. Danne 

ferte Sámediggi čuovvut daid čanastagaid mat addojuvvojit Stuorradikki bušeahttamearrádusas ja 

departemeantta juolludusreivves. Stáhtaráđis lea ovddasvástádus Stuorradikki guovdu Sámedikki 

bušeahttaruđaid geavaheamis ja sáhttá danne mearridit rámmaid Sámedikki ekonomiijahálddašeapmái, 

ja dasto bivdit raporttaid Sámedikkis dan doaimma ja rehketdoalu birra. 

 

2.  Sámedikki presideanta lea doaimma jođiheaddji Sámedikki vuođđonjuolggadusaid § 1-5 mielde. 

Presideanta galgá: 

a.  Bearráigeahččat ahte Sámedikki ollislaš doaibma čađahuvvo daid mearrádusaid ja eavttuid mielde 

maid Sámediggi ain bidjá. 

b.  Váikkuhit dan ahte Sámedikki mearrádusat čađahuvvojit. 

c.  Bearráigeahččat juolludusfápmudusaid ja juohkit ruđaid doaibmaovttadagaide Sámedikki 

juolludusmearrádusa vuođul. 

d.  Bearráigeahččat ahte Sámedikki mearridan ekonomalaš rámmat dollojuvvojit. 

 

Presideanttas lea ovddasvástádus Sámedikki guovdu das ahte ráhkaduvvo 

ekonomiijahálddašaninstruksa mii álo čuovvu Stáhta ekonomiijastivrema njuolggadusaid ja Stáhta 

ekonomiijastivrema mearrádusaid. Direktevrras lea ovddasvástádus presideantta guovdu das ahte 

siskkáldas stivren ja bearráigeahččan lea dohkálaš. Presideanttas lea ovddasvástádus gulahallat 

departemeanttain áššiin mat gusket stáhtabušehttii, stáhtarehketdollui ja raporteremii. Presideanta 

sáhttá fápmudit válddi direktevrii mearridit ekonomiijainstruvssa.  

 

3.  Sámedikki doarjjastivrras ja Sámi parlamentáralaš ráđis Norgga bealde lea ovddasvástádus Sámedikki 

guovdu das ahte bušeahttaruđat mat juolluduvvojit dáid orgánaid ovddasvástádussuorgái, 

geavahuvvojit daid njuolggadusaid ja čanastagaid vuođul maid Sámediggi áiggis áigái bidjá.  

 

4.  Rehketdoalu ja hálddašeami olggobeale dárkkisteami čađaha Riikarevišuvdna sorjjasmeahttun orgánan 

miessemánu 7. b. 2004-mannosaš lága nr. 21 nuppi paragráfa vuođul Riikarevišuvnna birra. 

 

5.  Sámedikki bearráigeahččan- ja vuođđudanlávdegoddi sáhttá ovddidit áššiid meannudeapmái Sámedikki 

čoahkkinortnega § 24 mielde. 

 

 

Ášši meannudeapmi loahpahuvvui gaskavahkku guovvamánu 23. b. 2005 dii. 17.10. 

